
Ahonhommɔne Ho Adesua

Honam Mu

 Afei me…?…[Ahoma no so yɛ hunu—Ɔs.] Yei ne berɛ a
ɛdikan a mayɛ pɛn wɔ me nhyiamu biara ase ɛfiri berɛ a

mehyɛɛ adwuma no aseɛ. Yei yɛ berɛ foforɔ. Onuabarima Baxter
kɔ; na—na Onuabarima Bosworth wɔ India, anaasɛ, Abibirem;
na Onuabarima Baxter, me nnim baabi a ɔwɔ. Ɔkɔ baabi, na
wɔn a aka no apue kɔ. Na me ne Billy nko ara na yɛwɔ ha, enti
yɛrenya berɛ kɛseɛ: yɛsɔre, yɛreda na yɛredidi. Enti, yɛn—yɛnya
atenka sɛ ebia yɛbɛtumi, yɛde Awurade mmoa no, yɛbɛtumi ayɛ
nhyiamu no akɔ awieɛ, yɛn ara. Ɛno nti na ɛyɛme anigye sɛ mehu
sɛ ɛrekɔ so nkakra nkakra, de ma saa santi baako no. Me gyedi sɛ
Awurade bɛboa yɛn ama yayɛ. Afei, mo nim sɛ ɛwɔ hɔ…

Me dɔ anuanom a wɔhwɛ me dwumadie no soɔ. Mewɔ
anuanom adɔfoɔ bi, Bosworth, Baxter, Linsay, Moore, wɔn
nyinaa, mewɔ wɔn mu nnum, Baron von Blomberg. Wɔyɛ nnipa
papa paa. Nanso biribi wɔ ho, sɛ wo nya nnipa kuo bom a, ɔbaako
wɔ biribi baako, ɔbaako wɔ ɔfoforɔ. Ɛtɔdabi a ɛno ne deɛ me
susuo bɔ abira. Enti me—me—me nya atenka sɛ manya faahodie
seesei. Yɛtumi gye y’ani paa, yɛpiapia yɛn atadeɛ soro nsa, na
yawura mu na yadidi. Me dwene ho sɛ worepia w’atadeɛ soro
nsa na woregye a—a w’ani.

Me Twerɛ Kronkron a ɛdikan na ɛyɛ abɔdeɛ. Me nam abɔdeɛ
mu hunuu Onyankopɔn. Na mepɛ mpataa yie. Sɛnea me dɔ
mpataa yie! Nawopɛmpataa yie anaa, me ba abarimaa? Sɛ wopɛ
mpataa yie, na wo dɔ wo maame a, wobɛyɛ abarimaa papa. Na
mpo me nsakyereɛ anyi ne nyinaa amfiri me mu. Enti da koro bi
na me wɔ mmepɔ no mu, reyi mpataan. Afei, yei yɛ deɛ ɛbɛboa
saa abarimaa kumaa yi. Na mereyi mpataa wɔ mmepɔ no mu…
Na ɛkɔ ma mmɔfra nkumaa no, ɛwɔ mu, a wɔtete ha no. Na
mereyi mpataa. Na, oh, ɛyɛ nwanwa wɔ awɔ ne ahuhuro berɛ
mfinimfini no mu. Mekɔ so ara te sɛɛ, na apataa bi wɔ tokuro a
ɛdisoɔ no mu, mo nim, te saa. Na mereyi Awurade ayɛ na m’ani
agye paa, reteateam. Ɛtɔ dabi a, mede m’ahoma to fam. Megye
nteateamu di. Amen. Megye di. Ɛfiri sɛ, me nim sɛ biribi sɔ me
mu, na ɛyɛ biribi ma me.
2 Enti saa anɔpa no na makɔ kakra, na berɛ a mesane baaeɛ
no, anwanwadeɛ bi paa: Na sisire pii wɔ ɔman no mu soro hɔ, wɔ
New Hampshire. Me wɔ nsraban ketewa bi wɔ soro hɔ, baabi a
meyi mpataa no. Na me wɔ ntomadan dada ketewa bi wɔ soro
hɔ, ntomadan dada ketewa bi a na metena mu. Na sisire tuntum
yɛ aboa nsɛmmɔne paa a na wɔwɔ hɔ. Enti, sisire bedeɛ bi ɛne ne
mma nawɔkɔmu hɔ, ɛna wɔasɛeme ntomadan no!

3 Afei, ɛdeɛn na wo susu sɛ anka ɛsɛ sɛ meyɛ saa sisire no,
ɔbedeɛ kumaa bi a ɔwɔ nwi kɔkɔɔ wɔ akyire hɔ, ɔwɔ akyire hɔ?
Ɛsɛ sɛ ankame to hyɛ ne soɔ paa, ɛnsɛ sɛ ankame yɛ?

4 Nanso deɛ ɔyɛɛeɛ nie. Ɔbaa mu, ɔtetee me ntomadan no guu
fam na ɔhwetee biribiara mu, na ɔdii m’aduane a na mewɔ wɔ
hɔ nyinaa, na ɔreyɛ ne ho yie. Enti berɛ a meduruu hɔ no, ɔfirii
hɔ kɔɔe. Na ɔyɛɛ dede kyerɛɛ ne mma no, na ne ba ketewa baako
tuu mmirika ne no kɔɔe. Na ɔfoforɔ no antu mmirika; ɔtenaa hɔ.
Ɔdanee n’akyi maa me, te sei, na ɔreyɛ biribi. Na me nni hwee
wɔ me nsam mmom akuma ketewa bi. Na mede retwitwa biribi
wɔ fam hɔ. Ɛyɛ, ɔtuu mmirika kɔɔ akyiri bɛyɛ sɛ, oh, me susu
saa telefon dua no a ɛwɔ hɔ no, na ɔtenaa ase. Ɔyɛɛ dede kyerɛɛ
saa sisire ketewa no, na wanyɛ aso biara amma no. Ɔkɔɔ so ara
tenaa hɔ.

5 Me susuu sɛ, “Ɛdeɛn na saa oniiko ketewa yi ɔreyɛ?” Me
nante bɛnee kakra. Na me suro sɛ mɛbɛne no dodo, na me suro
sɛ ɔbɛtiti me. Enti—enti me—mentumi nhunu dua, na me nim sɛ
ɔbɛtumi aforo nso. Enti, na mempɛ sɛ mɛbɛne no pii, ɛfiri sɛ na
me nim sɛdeɛ sisire su teɛ. Enti, me bɛnee kakra. Na mo nim
deɛ ɛsiiɛ?

6 Afei, mepɛ tatare. Mmarimaa no mu dodoɔ sɛn na mopɛ
tatare? Oh, abarimaa! Oh, me…Mmarimaa atipɛnfoɔ, nso. Me
hunuu wɔn sɛ wama wɔn nsa so. Yɛn nyinaa pɛ tatare, na me dɔ
wɔn, na mepɛ ne sɛ mahwie ɛwoɔ agu wɔn soɔ. Meyɛ Baptisni,
mo nim, ɛno na ɛtenetene yɛn, mo nim, ɛyɛ ɛwoɔ, mo nim. Enti,
namontie, memfampete so, mebɔwɔn asu ankasa. Me hwie gu so
ankasa baabi a ɛyɛ na emu yɛ duru. Memfa ketekete bi mpete ha
ne hɔ.Me hwie guwɔn so ankasa,mawɔn nyinaa yɛ ɛwoɔmma.

7 Na afei, mo nim, na mewɔ ɛwoɔ wɔ bokiti mu wɔ soro hɔ,
ɛwoɔ bokiti galon fa. Na sisire pɛ ɛwoɔ yie. Enti saa oniiko
ketewa yi kɔɔ mu hɔ na ɔbuee saa bokiti no mmuasoɔ no firii
so, ɛna ɔte hɔ te sei, na ɔde saa bokiti ketewa yi ahyɛ ne nsa
ase, te sei. Ɔnyaa no…Na ɔnnim sɛnea ɔbɛdi no, te sɛ deɛ wo
bɛyɛ, mo nim, enti ɔde ne nsa ketewa no wura mu na watafere te
sɛɛ, na watafere. Na ɔdanee ne ho hwɛɛ me, na n’ani nketewa no
nyinaa akabom, n’afuru ketewa no ayɛ pee sɛdeɛ ɛbɛtumi, ɔde
ɛwoɔ no. Na ɔte hɔ, ɔde ne nsa wura mu na ɔretafere ɛwoɔ no, te
sɛɛ, dendeenden sɛdeɛ ɔbɛtumi atafere.

8 Oh, me, susuu faa tete-berɛ no mu Honhom Kronkron
nhyiamu ho, berɛ a yɛbuee bokiti no soɔ, de yɛn nsa wuraa mu
na yɛtafere ho. Yɛkɔso ara, mo nim, yɛtafere ho.

9 Na mo nim biribi a na ɛyɛ sere, ɛwɔ mu? Akyire yi a saa
oniiko ketewa no anya deɛ ɔbɛtumi no, ɔgyaa bokiti no hɔ na ɔtuu
mmirika pue firii hɔ. Mo nim deɛ ɛsiiɛ? Sisire bedeɛ no ne afoforɔ
nketewa no kɔ taferee ne ho, sɛdeɛwɔbɛyi ɛwoɔ no afiri ne ho.

10 Enti, ɛyɛ, ebia yɛn nhyiamu yi bɛyɛ biribi te saa, me
wɔ anidasoɔ, enti yɛbɛtumi akɔso ara aka akyerɛ afoforɔ, na
Onyankopɔn animuonyam rehwie gu yɛn soɔ. Ne nyinaa yɛ.
11 Ɛyɛm’anigye paa sɛ mehunumommɔfra yi sɛ mo apue. Mepɛ
sɛ me ka biribi te saa kyerɛ mo. Na ebia ɔkyena awia, yɛwɔ berɛ
pii, na—na yɛbɛtumi akasa kakra aka ho bio. Na yɛbɛkasa akyerɛ
papa ɛne maame seesei afa biribi ho.
12 Yɛrebɛkasa afaAhonhommɔneHoAdesua. WɔNnwom 103:1
kɔsi 3, yɛkenkan saa nyiyimu no. Ɔsɔfoɔ biara ɛne asɔfoɔ, anaasɛ
Twerɛ Kronkron kenkanfoɔ, nimwɔwɔn akomamu.

Hyira AWURADE, O me kra: ɛne deɛ ɛwɔ me mu nyinaa,
nhyira ne din kronkron.
Hyira AWURADE, O me kra, na mma wo werɛ mmfiri ne

nneyɛɛ pa nyinaa:
Ɔno na ɔdewomfomsoɔ nyinaa kyɛ woɔ; ɔno na ɔsawo

nyarewa nyinaa;
13 Mepɛ sɛ mo hyɛ no nso ɛhɔ, na ɛyɛ “nyinaa.” “Ɔno na ɔde wo
mfomsoɔ nyinaa kyɛ woɔ, Ɔno na ɔsa wo nyarewa nyinaa.” Afei
yɛbɛtumi asi yɛn tiri ase kakra.
14 Afei, Ɔsoro Agya, yɛda W’ase awia yi, sɛ yɛwɔ abɔnten ha.
Yɛda W’ase de ma saa mmɔfra nkumaa yi a wɔtete ha yi, wɔn
ne ɔkyena mmarima, ɛne mmaa, sɛ ɔkyena bi wɔ hɔ a, sɛ Yesu
amma a. Na afei, Agya, yɛbɔ mpaeɛ sɛ—sɛ Wo bɛhyira yɛn seesei
berɛ a yɛrekasa afaW’Asɛm ho yi, na ɛfa ɔtamfoɔ kɛseɛ no a yɛwɔ
yi, Satan. Yɛbɔ mpaeɛ, Onyankopɔn, sɛ Wo bɛma yasɔre agyina,
sɛ afidie baako dwumadie wɔ ha, a ɛyɛ Onyankopɔn tumi, sɛ
ɛbɛsɔre atia no anadwo yi inkyi biara wɔ n’asase so, Awurade, na
yakyerɛ no sɛ ɔnni tumi biara koraa, sɛ Kristo adi ne so nkonim
ama yɛn ɛwɔ Kalvari, berɛ a Ɔwuiɛ no, na ɔsɛee mpaninie na
ɔgyee tumi biara—biara a na Satan wɔ. Na, Onyankopɔn, ma
yɛn nyansa ɛne nteaseɛ afei, sɛ yɛbɛhunu na yakyerɛ mu akyerɛ
nnipa sɛnea wɔbɛhunu kwan a wɔbɛnya ayaresa na wɔadi Satan
so nkonim.Wɔ YesuDinmu na yɛbɔmpaeɛ. Amen.
15 Afei yɛrebɛkasa simma kakraa bi wɔ Ahonhommɔne Ho
Adesua. Mo te bebree fa ahonhommɔne ho. Afei, ɔkyena awia
ebia yɛbɛwie. Na mepɛ nna mmienu wɔ nnawɔtwe yi mu, sɛ ɛteɛ
biara, sɛ mɛka asɛm no wɔ yei ho, yɛ…anaasɛ nna mmienu de
ma awia som no, sɛ mɛkasa afa yei ho.
16 Afei, deɛ ɛdikan no, ɛdeɛn ne honhommɔne. Mo te nnipa
pii sɛ wɔrekasa fa honhommɔne ho. Ɛyɛ, afei, “honhommɔne,
bonsam,” ne nyinaa firi asɛm baako mu, na ɛwɔ Brɔfo mu
no wɔfrɛ no “ɔhawfoɔ.” Obiara a ɔha obi no yɛ bonsam,
honhommɔne. Ɔka sɛ…Afei, Twerɛ Kronkron no ɛnnɛ, ɛkɔ ma
bebree, ɛkɔ ma nnipa bebree, ɛyɛ nwoma dada bi a nanabarima
ɛne nanabaa kɔkekaneeɛ, anaasɛ biribi te saa. “Biribi bebree
nnim, ɛyɛ tetefoɔ no dea, ɛne deɛ ɛkeka ho.” Nanso ɛno yɛ

mfomsoɔ. Ɛyɛ obiara dea. Na ahonhommɔne yɛ ɔhawfoɔ a
wɔha yɛn.
17 Afei, ahonhommɔne pii wɔ hɔ a wɔba onipa kra mu, na ɛno
yɛ, ɛwɔ kasatɔmmɛ adesuamu no, ɛno bɛwɔ—ɛno bɛyɛwɔ ɔno…
Mɛka yei, ɛwɔ mu, honhommɔne a ɛba ɔkra no mu no yɛ biribi a
ɔha ɔkra no.
18 Mmerɛ pii wobɛtumi ahunu onipa bi ebia ɔwɔ adwenem
yadeɛ. Afei, ebia wɔyɛ onipa a wɔasakyera, Honhom Kronkron
no ahyɛ no mma, na ɛnso ɔwɔ adwenem yadeɛ koraa. Wahu? Ɛyɛ
nokorɛ. Ɛno ne ɔkra no nni hwee yɛ. Ɛyɛ ɔhawfoɔ, hwɛ, biribi a
ɔha wɔn.
19 Afei, yadeɛ nyinaa, ɛsɛ sɛ yɛhunu sɛ yadeɛ nyinaa firi bonsam
hɔ na ɛbaaeɛ. Onyankopɔn mfa yadeɛ mma. Yadeɛ biara mfiri
Nyankopɔn nkyɛn. Onyankopɔn ɛtɔdabi a ɔma Satan kwan ma
ɔde yadeɛ to wo so, sɛ abaa de wo sane ba Onyankopɔn fie, sɛ
woyɛ asoɔden a. Nanso yadeɛ, wɔ ne mfitiaseɛ no, ɛfiri bonsam
hɔ. Wo bɛtumi adwene ho sɛ onipa bɛgye adi sɛ Nyankopɔn,
yɛn Soro Agya, bɛyɛ obi a ɔde biribi sɛ yadeɛ ɛne owuo bɛba?
Ɛyɛ, daabi, Ɔrenyɛ, ɔnyɛɛ da, na ɔrenyɛ da. Onyankopɔn ma
owuo ho kwan esiane asoɔden nti. Onyankopɔn mma owuo ho
kwan. Sɛdeɛ ɔtwerɛfoɔ baako bi kaaeɛ no, “Deɛ owuo bɛtumi
ayɛ nyinaa no, Onyankopɔn kyekyere de maa teaseɛnam a ɔretwe
yɛn akɔ Onyankopɔn Animpa mu, ɔgyedini.” Nanso asɛm owuo
no kyerɛ “ntetemu.”
20 Yesu kaa sɛ, “Deɛ ɔtie Me Nsɛm na ɔgye Deɛ ɔsomaa Me no
die no, wɔ daa Nkwa.” Na Ɔkaa sɛ, “Me ne owusɔreɛ no, Nkwa,
deɛ ɔgye Me die no, sɛ wawu mpo a, ɔbɛtena ase, na obiara a
ɔte aseɛ no na ɔgye Me die no rennwu da.” Na yɛhyehyɛ obiara
nipadua ɛwɔ yɛn damenamu. “Nanso ɔrennwu da.”
21 Afei sɛ wobɛhwɛ a berɛ a Ɔkasa faa Lasaro ho no, Ɔkaa sɛ,
“Lasaro ada.”
22 Asuafoɔ no, nnipa te sɛn yɛn ara, wɔkaa sɛ, “Oh, sɛ wada deɛ
a ɔyɛ no yie.” “Ɔrekyerɛ sɛ ɔrehome,” deɛ nawɔdweneeɛ ne no.
23 Nanso Ɔbaae bɛkasa kyerɛɛ wɔn wɔ wɔn kasa mu. Ɔkaa
sɛ, “‘Wawu,’ deɛ mo gyedie no. Nanso,” ɔkaa sɛ, “Merekɔ makɔ
nyane no, manyane no.”Wahu?Wahu? Berɛ awo yɛ…
24 Owuo kyerɛ “tetemu.” Seesei, sɛ mo mu baako, wo busuani
baakowu a, anaasɛ biribi, ɔyɛ, sɛ ɔsakyeraeɛ a, wɔnwuiɛ.Wɔawu
wɔ nnipa tebea mu. Mmom wɔatete wɔn mu afiri yɛn ho, nanso
wɔwɔ Onyankopɔn Animpa mu. Wɔnwuiɛ, na wɔrentumi nwu,
ɛrentumi mma sɛ wɔbɛwu. Yesu kaa sɛ, “Deɛ ɔtie Me Nsɛm
na ɔgye Deɛ ɔsomaa Me no die no wɔ daa Nkwa, na ɔremma
atemmuo mu, na watwa mu afiri owuo mu ɛkɔ Nkwa mu.” Enti,
ɔrentumi nwu. Biribiara a ɛnwuo no, Daa, ɔrentumi nsɛe. Ɛyɛ
Nkwa a ɛntumi nsɛe. Wanya No ɛfiri sɛ Onyankopɔn na Ɔde
ama no. Na ɛnyɛ—ɛnyɛ sɛ ɔfata; ɛyɛ ɔno…Mmara biara nni ho.
Onyankopɔn na Ɔde ma no.

25 Onyankopɔn na ɔfrɛ. Onipa biara rentumi mma Onyankopɔn
nkyɛn gyesɛ Onyankopɔn frɛɛ no. Yesu kaa sɛ, “Onipa biara
rentumi mma Me nkyɛn gyesɛ M’Agya frɛ no, twe no.” Ɛyɛ
nokorɛ? Enti ɛyɛ Onyankopɔn a ɔwɔ ne nyinaa mu. Ebia ɔkyena
awia yɛbɛka kakraa bi afa ɛno ho, ɛfiri sɛ mepɛ sɛ meka biribi fa
yadeɛ ho, kyerɛ mo, sɛdeɛ mobɛhu ɛno.
26 Berɛ bi wɔ hɔ a na yɛyɛ nkwaboa wɔ yɛn nana-nkansoa
mu. Monim saa. Dɔkota nim saa. Ɛyɛ, wo nim, nso, mo Twerɛ
Kronkron akenkanfoɔ no. Mo nim sɛ nkwa aba no firii aseɛ
wɔ wo nana-nkansoa mu, ɛna wobɛyɛɛ aba, na wo puee firii
wo nanabarima mu, afei wo kɔɔ wo papa mu, afei wo kɔɔ wo
maame mu ɛna baabi a wabɛduru nie. Ɛyɛ nokorɛ. Twerɛsɛm
mpo kyerɛkyerɛ saa. Twerɛsɛm no nie sɛ wo pɛ a. Me gyedi sɛ
Lewi tuaa ntotosoɔ du berɛ a na ɔwɔ Abraham asene mu no, a
na ɛyɛ ne nana-nkansoa. Ɛyɛ nokorɛ? Enti, hwɛ, aba no baae wɔ
akyire hɔ.
27 Nanso wɔyɛɛ wo kra ansaana wɔrehyɛ wiase ase, berɛ a
Onyankopɔn bɔɔ onipa wɔ Ɔno ara Ne suban so; onipa honhom;
ɛnyɛ onipa a ɛwɔ Ɔno ara Ne suban so, mmom onipa wɔ Ɔno
ara Ne suban so. Wohu? Na afei Ɔyɛɛ wɔn ɔbarima ɛne ɔbaa,
ansana Ɔrenya onipa wɔ fam dɔteɛ mu. Mɛnya a anka yɛnyaa
akwanya awia yi, na yɛfaa berɛ na yɛsane kɔɔ ɛno mu. Wo deɛ
hwɛ sɛneaOnyankopɔn…Afei, ɛhyehyɛ santene no ntam, nanso,
sɛ wo hunu a, ɛba santene no mu pɛɛ. Wohu? Sɛnea Onyankopɔn,
ɛwɔ mfitiaseɛ hɔ no, deɛ Ɔyɛɛeɛ wɔ hɔ no, ɛne sɛnea Ɔbaa asase
so ɛne sɛnea Ɔyɛɛ onipa wɔ Ne suban so; ɛna afei Onyankopɔn
danee ne ho nawɔyɛɛ nowɔ onipa nsɛsoɔ so, de gyee onipa.
28 Afei, berɛ a Onyankopɔn yɛɛ onipa wɔ Ne suban so no, na
ɔyɛ honhom nnipa. Na afei na onipa biara nni hɔ a ɔbɛdɔ asase
no. Enti ɔbɔɔ onipa firii asase so dɔteɛ mu. Afei, mmerɛbufoɔ,
ɛne deɛ ɛkeka ho, ɛne saa nkurɔfoɔ yi a wɔhwehwɛ na wɔnya
tete nnompe no, ɛne deɛ ɛkeka ho, na wɔgye nnaneho die no…
Megye nnaneho a ɛyɛ papa medi. Onipa danee firi ɔno ara ne mu,
mmom ɛnyɛ sɛ yɛn nyinaa firi aba baako mu. Daabi, owura, ɛfiri
sɛ a—a anomaa ayɛ anomaa ɛfiri berɛ a Onyankopɔn yɛɛ anomaa,
ɛna asoroboa ayɛ asoroboa, onipa ayɛ onipa. Ɛyɛ nokorɛ.
29 Afei, na merekasa kyerɛ oduyɛfoɔ bi wɔ ha berɛ kakra, wɔ
Louisville. Ɔkaa sɛ, “Adɛn, Ɔsɔfoɔ. Branham!” Na merekasa
fa sɛnea Abibirem nnipa no, sɛnea wɔdidie, wɔkɔ fam…Oh,
nnoɔma bɔne binom a wobɛhu, sɛnea wɔbɛdidie! Wɔfa nnoɔma
bi a ɛho agu fi, nnokoboa wɔ mu, wɔpete wɔn gu, nnokoboa ɛne
ne nyinaa. Nsonsonoeɛ biara nni mu mma no. Wohunu? Wɔkaa
sɛ…Wɔnom biribiara, nsonsonoeɛ biara nni mu deɛ ɛteɛ. Ɔkaa
sɛ, “Nanso, Ɔsɔfoɔ. Branham, saa nkurɔfoɔ no nyɛ nnipa.”

Me kaa sɛ, “Oh, aane, wɔyɛ. Nokorɛ wɔyɛ nnipa.”
30 Me kaa sɛ, “Deɛ ɛbɛn nnipa paa, ɛwɔ mmoa kwan so no,
yɛ akaatia. Na mfirinhyia mpem nnan no na mo ahwehwɛ sɛ

mobɛnya kasa baako afiri akaatia no mu, na ɔrentumi nyɛ,” Me
kaa sɛ, “ɛfiri sɛ ɔrentumi nnwene. Ɔnni biribiara a ɔde bɛdwene.”
Oh, wobɛtumi akyerɛ no nnoɔma nketewa te sɛ pɔnkɔ, benkum
ne nifa, anaasɛ hyɛ ahwehwɛniwa, anaasɛ nom tawa, anaasɛ tena
dadepɔnkɔ so yie, tena pɔnkɔ so, anaasɛ biribi te saa, nanso te
sɛ “benkum” ɛne “nifa” akyerɛ pɔnkɔ, anaasɛ “hweet” akyerɛ
kraman, anaasɛ biribi te saa. Me kaa sɛ, “Ɔyɛ aboa.”
31 “Nanso wo deɛ ma me nkɔ Abibirem, menkɔ abusua bi a
wɔte wiram, na ɛno ne abusua a wɔte wura mu.” Na me kaa sɛ,
“Ebia ne nana-nana-nana-nana- nkansoa nhunuu nnipa fitaa
anaasɛ biribiara. Adeɛ a ɔnim ara ne sɛ, ɔnnim deɛ ɛyɛ nifa
ɛne nsa bɛnkum. Adeɛ a ɔnim ara ne sɛ ɔredidie, na ɔdi deɛ
ɔbɛtumi ama ne nsa aka, sɛ ɛyɛ nnipa honam, biribi foforɔ biara,
nsonsonoeɛ biara nni mu ma no, enti ɔdi. Nanso ma menya no
mfirinhyia nnum, ɛne mfirinhyia dunnum ɔbɛka Brɔfo papa na
wanya nwomasua papa. Adɛn? Ɔwɔ ɔkra. Onyankopɔn yɛɛ no
onipa, na ɔwɔ ho kwan sɛ ɔte Asɛmpa no, anyɛ bie koraa no
prɛko, sɛdeɛ yɛwɔ de ka asɛm no wɔ ha no, Amerika nyinaa,
kyerɛ nnipa, bio ɛne bio ɛne bio, na yɛrepakyɛw, yɛrehyɛ nkuran
ɛne biribiara. Momma no ntie no berɛ baako, na monhwɛ no sɛ
ɔreteam na ɔtu mmirika kɔ afɔrebukyia no so ntɛmso.” Wahu?
Aane, owura!
32 Ɛno ne deɛ makoma teɛ, onuabarima, ɛnnɛ, sɛ me dwene
Abibirem ho a, na saa ohia nsa tuntum a wɔama so kɔ soro, reka
sɛ, “Onuabarima Branham, berɛ baako nka homfa Yesu ho!” Oh,
ahummɔborɔ! Biribi wɔ me mu a ɛtutu na ɛhyeɛ. Sɛ menya sika
dodoɔ a ntɛm ara, mekɔ hɔ, nso. Ɛno ne deɛ mede pesewa biara
a menya no yɛ, biribiara, Onyankopɔn nim, ɛka deɛ mɛtumi adie
ho. Na nnipa bebree mamementaadeɛ. Ɛne deɛ mɛtumi de atena
ase, me ara, abɛne ho ara sɛdeɛ mɛtumi, mede hyɛ asɛmpatrɛ
fotoɔ no mu pɛɛ a aban no ahyehyɛ no. Mentua ɛtoɔ mpo wɔ so.
Sɛ mɛnya dɔlla mpem mmiɛnsa anaasɛ nnan, nnum, na mefa de
kɔ hɔ na meka Asɛmpa no kyerɛ nnipa no a menim sɛ saa da no
mɛyi ano. Na mɛhunu deɛ mɛyi ano ama.
33 Na metaa yɛ, sɛ mekɔ kuro bi mu a, mesane bɛyɛ nhyiamu
kɛseɛ sɛ wɔnya sika bebree a, na wɔyɛ asɛmpatrɛ kɛseɛ ɛne dɔlla
mpempem, mede ma Red Cross ɛne deɛ ɛkeka ho. Afei, afei,
ɛnyɛ kasatia so mma wɔn, nanso mede dɔlla-mpem-nnan kaar
nam abɔnten, a dɛnkyɛmmoɔ akɛseɛ bobɔmu, merenom tawa, na
medi dɔlla ahannum nnawɔtwe a nnipa ayare-…Daabi, owura!
Daabi, nokorɛ! Na ɛnam yeinom so, na sɛ wo firi kuro no mu pɛ
a, wɔka sɛ, “amunimunifoɔ kronkron,” ɛne biribiara a ɛte saa, na
wɔredi fɛw, na wɔrebu nyamesom no a yɛgyina ma no animtia.
Daabi, owura!
34 Me ara mefa, na ɛwɔ Nyankopɔn anim sɛ me Temmuafoɔ,
mede hyɛ Asɛmpa adwuma no mu nohoa, enti me nim sɛ wɔ saa
Da no mɛyɛ…berɛ a ɛsɛ sɛ mebu akonta wɔ me fiehwɛ adwuma
ho no, ɛbɛyɛ nokorɛ pɛpɛɛpɛ. Ɛno yɛ nokorɛ pɛpɛɛpɛ, ɛfiri sɛ

mehunu sɛ sɛdeɛ meyɛ nnipa no te sɛ deɛ mereyɛ Onyankopɔn.
Me suban a mede kyerɛ mo yɛ me suban a mede kyerɛ Kristo. Na
mo suban a mode kyerɛ me no yɛ ade korɔ no ara, ɛno yɛ nokorɛ,
de kyerɛ Kristo.
35 Afei, sɛ mehunu nnipa te saa, namehunu sɛnea nnipa dasani,
afei, ɔwɔ ɔkra a ɛnwuo seesei, a ɛntumi nwuo, ɛntumi nsɛe,
ɛntumi nyɛ hwee gyesɛ ɔnya daa Nkwa, sɛ Onyankopɔn a ɔde ne
ho, wɔƆnoAra ne pɛmu, ɔdemaawoɔ.Na afei, afei, afeme…
36 Momma me ntenetene yei kakra, anaasɛ menka biribi. Obi
bɛfiri ha na waka sɛ, “Onuabarima Branham yɛ Kalvini.” Daabi,
menyɛ. Me yɛ Kalvini berɛ tenten a Kalvini wɔ Twerɛ Kronkron
no mu. Mmom sɛ Kalvini firi Twerɛ Kronkron no mu a, ɛnneɛ
na me yɛ Arminiani, hwɛ. Me gye Kronkronyɛ di na me gye
Kalvinism di, nso. Nanso, wɔn baanu no, baako tuu mmirika wɔ
mman no so na ɔkɔɔ kwan yei so, ɛna baako tuu mmirika wɔ
mman no so na ɔkɔɔ kwan sɛɛ so. Sɛ anka ɛnyɛ Efesofoɔ Nwoma
no a, ɔde sane ba na ɔde to baabi papa baabi a Onyankopɔn
yɛɛeɛ, anka yɛn nyinaa bɛyɛ basaa. Nanso wɔn baanu nyaa
nkyerɛkyerɛ, nanso wɔpemee wɔ so, obiara, ɛno ne Kronkronfoɔ
ɛne Kalvinfoɔ, nso, Arminiafoɔ. Afei, Kalvinfoɔ wɔ biribi a ɛyɛ
nokorɛ. Megye saa—saaKalvin nkyerɛkyerɛ no di…
37 Megye yei di. Wɔ ahobammɔ mu, megye di sɛ Asafo no wɔ
Daa ahobammɔ. Obiara a ɔkenkan Twerɛ Kronkron no nim saa,
ɛfiri sɛ Onyankopɔn aka dada sɛ Ɔbɛpue hɔ a nkekaeɛ nni ne mu.
Ɛyɛ nokorɛ saa? Ɛnneɛ, Ɔbɛwɔ hɔ. Ɛyɛ nokorɛ saa? Ɔno Bi-…
Asafo no wɔ Daa ahobammɔ. Afei, wowɔ Asafo no mu, ɛno ne
biribi a ɛdisoɔ. SɛwowɔAsafo nomu a, ne nyinaa yɛ, wo neAsafo
no wɔ ahobammɔ, nanso ɛbɛyɛ sɛ wo bɛtena Asafo no mu. Na
sɛn na wo ba Asafo no mu? Wɔrekyea wo nsam so? Daabi. Wo
de wo din rehyɛ nwoma no mu? Daabi, owura. “Wɔnam Honhom
baako so na wɔabɔ yɛn nyinaa asu kɔ Nipadua baako mu.” Na
saa Nipadua no, Onyankopɔn buu no atɛn wɔ Kalvari, na ɛyɛ
Yesu Kristo Nipadua no, na wɔnamHonhom baako so wɔabɔ yɛn
asu kɔ saa Nipadua baako no mu. Yɛwɔ Daa ahobammɔ mmerɛ
tenten a yɛwɔ Kristo Nipadua no mu, biribiara rentumi ntete
yɛn ntam, biribiara rentumi nka yɛn. Sɛ wo pue kɔ a, wo nam
wo ara wo pɛ so na wo pue kɔ. Nanso sɛdeɛ ɛyɛ nokorɛ no, sɛ wo
wɔ Kristo Nnipadua no mu a, sɛdeɛ ɛyɛ nokorɛ sɛ Yesu sɔre firii
awufoɔmuno,wo bɛsɔre nso. Onyankopɔn ayɛ saa dada. Ɔno…
38 Worentumi nyɛ bɔne. Oh, wo yɛ…Mɛtumi ayɛ ɔdebɔneyɛni
wɔ w’ani so, nanso sɛ me wɔ Kristo mu a, Onyankopɔn nhunu,
ɛfiri sɛ ne bɔne pata…Ne Mogya pata de ma me bɔne wɔ hɔ.
Wohunu? Merentumi nyɛ bɔne. “Deɛ wɔawo no Onyankopɔn mu
no nyɛ bɔne, ɛfiri sɛ ɔrentumi nyɛ bɔne. Nyankopɔn Aba no wɔ
ne mu.” Wohunu? Ɔno, ɔwɔ ɔpɛ sɛ, sɛ ɔyɛ mfomsoɔ a, nokorɛ, ɛhɔ
ara ɔwɔ ɔpɛ sɛ ɔpaemu ka. Sɛ ɔyɛ Kristoni paa a, ɔbɛyɛ. Sɛ ɔde
sie a, na wakyerɛ sɛ ɔnni biribiara, ɛdikan no. Ɛyɛ nokorɛ. Ɔnni
biribiara, ɛdikan no. Nanso sɛ ɔyɛ Kristoni paa a…

39 Ɛha pɛɛ, wo dua ayuo aba wɔ fam a, ɛbɛyɛ ayuo aba berɛ
biara. Nkasɛɛ bɛtumi atwa ɛho nyinaa ahyia, ɛne biribiara,
nanso mmerɛ tenten a ɛgyina hɔ no ɛbɛyɛ ayuo aba. Ɛyɛ nokorɛ?
Na sɛ Onyankopɔn Honhom paa na awo onipa a, ɔnni mu ne
akyire, ɛna animu ne akyire, ɛna ɔwɔ ewiase yi mu ɛna ɔwɔ
akyire ha. Daabi, owura. Daabi, daabi. Wonyɛ nkasɛɛ da baako
ɛna ayuo da a ɛtɔsoɔ no. Onyankopɔn nni saa wɔ wiram. Aane,
owura. Sɛ wɔawo wo wɔ Onyankopɔn Honhom mu a, wo yɛ
Kristoni firi saa berɛ no kɔsi sɛ…kɔsi sɛ wobɛfiri ha, na afei wo
yɛ—worennwu, wo ne Onyankopɔn. Ɛyɛ nokorɛ, sɛ wo wɔ Asafo
no mu a.
40 Afei, afei momma yɛn nkasa mfa owuo ho. Afei, ɛbɛyɛ dɛn
na onipa a ɔwɔ saa tebea no mu, wɔ saa tebea no mu, bɛyare
pɛn? Esiane sɛ wo nnipadua no nyaa ɔgyeɛ. Wo nnipadua no nyaa
ɔgyeɛ. Ɛmfa ho ne sɛnea, wo yɛ papa, ɛne sɛnea woyɛ ɔhoteni,
ɛne sɛnea woyɛ Kronkron, ɛne Honhom Kronkron dodoɔ, ɛno
yɛ wo kra nko ara. Ɛna wo kra nso nwieeɛ. Wanya Nhyira no
kɛkɛ, Onyankopɔn bɔhyɛ no, a ɛyɛ yɛn nkwagyeɛ dwaha no.
Nanso seesei sɛ yɛnni yɛn wusɔreɛ anidasoɔ a, ayaresa Tumi
biara nni hɔ, ɛnneɛ menya ahotosoɔ biara anaasɛ biribiara nni
hɔ a ɛbɛkyerɛ me sɛ owusɔreɛ wɔ hɔ.
41 Ɛte sɛ Kristo nte m’akoma mu a, Sɛ ɛsɛ sɛ me fa no firi biribi
a—a adwenemunohoa, ɛsɛ sɛmegye di baabi te saa, ɛyɛ, afeime—
me—mɛyɛ kyinnyefoɔ kakra. Na ɛno nti na, wɔ Abibirem no, sɛ
wɔbaa, asɛmpakafoɔ pii ba, wɔde saa nnipa no mpempem ba, na
wɔreboaboa dɔteɛ abosom ano ɛne biribiara a ɛka ho, esiane sɛ
wɔate tumi sononko fa Twerɛ Kronkron no ho. Ɛyɛ nokorɛ. Na
me ara m’asafo yɛ Baptis, Mɛtɔdis, Prɛsbiterian, wɔn nyinaa kɔɔ
mu hɔ. Nanso sɛ wɔhu Onyankopɔn tumi sɛ ɛredadi a, na ɛno ara
ne no, wɔhunu sɛ Onyankopɔn yɛ Nyankopɔn.
42 Nanso, afei, ɛdeɛn na ɛfiri saa yadeɛ yei ase? Afei, deɛ ɛdikan
no, ɛyɛ honhom ansana abɛyɛ yadeɛ, ɛyɛ adekorɔ te sɛ na wo
yɛ honhom ansana wobɛyɛɛ onipa. Seesei merefa Onuabarima
Willett a ɔwɔ ha yi ayɛ mfatoho. Onuabarima Willett, me…
Berɛ bi wɔ hɔ a na wo ɛne me nyɛ hwee. Na afei deɛ ɛdikan no,
Onyankopɔn maa yɛn nkwa. Na momma yɛmfa, nka sɛ, sɛ mede
wo nnipadua to fam awia yi a, woyɛ nkwaboa bebree a akabom,
na atom bebree asosɔ mu. Na afei, da bi saa atoms bebree no
bɛsɛe, sɛ Yesu amma a. Wo bɛsane akɔ akyire. Wɔbɛyɛ te sɛ deɛ
na wɔteɛ mfitiaseɛ no, wɔbɛsane akɔ mframa mu. Nanso sɛ wo
honhom sane ba a, saa atoms bebree no bɛboaboa ano bio ɛne saa
honhom no na ɛde OnuabarimaWillett foforɔ asane aba te sɛ saa
baako no, ɔbɛyɛ aberanteɛ kɛkɛ, berɛ a na ɔgyina so paa no.
43 Sɛ onipa di boro bɛyɛ mfirinhyia aduonu-nnum a, ɔhunu
mponponoeɛ kakra ɛwɔ n’ani ase, na ɛdwono reba ne nwi mu.
Ɛrebɛyɛ saa, ɛfiri sɛ owuo di a’kyi. Na nna yi mu baako ɔrebɛfa
wo. Ɛmfa ho ne deɛ wo teɛ, ɔrebɛfa wo. Nanso ɛyɛ nkakra
nkakra…Wo bɛkɔ akɔhyɛ ntweaso ha, na Onyankopɔn bɛyi wo

afiri saa ntweaso hɔ, na wakɔhyɛ ntweaso ha, aka kakraa bi
na owuo anya wo, na ɛha, nanso akyire yi ɛyɛ kakra a ɔbɛnya
wo. Nanso afei, deɛ owuo bɛtumi ayɛ ne sɛ, ɔgye ne toɔ nyinaa,
na afei wɔ…berɛ a wayɛ deɛ ɛbɛtumi ayɛ nyinaa no…Berɛ a
Onyankopɔn maa wo saa nkwa yi no, na wo gyina so paa no,
bɛyɛ aduonu-mmiɛnsa no, sɛ wo ba owusɔreɛ no mu a wobɛsane
aba sɛdeɛ na wo teɛ pɛpɛɛpɛ berɛ a na wowɔmfirinhyia aduonu-
mmiɛnsa no, aduonu-nnum no, ansana owuo baamu. Owuo bɛyɛ
biribiara a ɔbɛtumi ayɛ. Ɔbɛbamu hɔ, nanso wobɛsane aba sɛdeɛ
na wo teɛ no.

44 Afei, sɛ wo nkwaboa—wo nkwaboa baako biara a ɛwɔ
wo nnipadua mu no, momma yɛmfa mmra fam seesei, wo ba
nkwaboa akyiri nkwaboa, nkwaboa akyiri nkwaboa, na wotete
muwɔ apa yi so ha, didi nkwaboa biara akyiwɔwo nnipaduamu,
wobɛba aba ketewa baako so baabi a wohyɛɛ aseɛ, worentumi
mfa w’aniwa nhwɛ. Ɛsɛ sɛ wo hwɛ wɔ ahwehwɛniwa ase.
Mahunu nkwa aba wɔ afidie a ɛmma nneɛma nketewa yɛ akɛseɛ
ase. Ɛte sɛ ahoma ketekete bi. Na adeɛ a ɛdikan no firi aseɛ wɔ
akyi dompe no mu, ɛte sɛ ɛpɔ ketewa bi. Ɛno ne nkwaboa ketewa
a ɛdikan ɛboaboa ano wɔ nkwaboa no so.

45 Seesei, sɛ ɛsɛ sɛ mefa nkwaboa ketewa baako a mo mu biara
firi mu baaeɛ no a, nkwaboa ketewa baako, aba no…Aba no
ne deɛn? Aba no yɛ biribi ketewaaa bi, nkwaboa no mu ketewa
paa. Ɛyɛ, ɛdeɛn na ɛdi ɛno akyi? Afei, mede wo aba fam afiri
wo mu sini biara, abɛduru saa nkwaboa ketewa yi, na menya me
nhunuu wo mpo. Manya wo nkwammoa no wɔde agu ha. Ɛyɛ,
afei, deɛ adisoɔ, mogya nkwammoa, ɛna honam nkwammoa, ɛne
deɛwɔyɛ biara, wɔde ne nyinaa agugu ha, nansomenyaawompo.
Afei, me wɔ aba baako so seesei. Ɛyɛ, merebɛtete saa nkwaboa
ketewa no mu. Afei, ɛhefa na wo wɔ? Wo nkwa no. Na nkwa no
na ɛyɛ aba a ɛdikan, a ɛyɛ nkwaboa, afei na biribiara afe ne su no
so; ɔkraman afa ɔkraman, anomaa afa anomaa, onipa afa onipa.
Aba no renyini no, aba wɔ aba so, aba wɔ aba so, ɛba baabi a
wowɔ yi, onipa, aba no renyini. Afei, Onyankopɔn na ɔhyehyɛɛ
ɛno sɛ ɛnyɛ saa.

46 Nanso, afei, kokoramnso ɛ?Momma yɛn nkasa kakraa bimfa
ho. Afei, Onyankopɔn na ɔde wo nkwa maa woɔ. Na ka sɛ, wo na
wo nie ɛnnɛ,me nie, biribiara nni—nnime nsa ho, nanso kokoram
bɛtumi ayɛ me nsa ho berɛ bi. Ɛyɛ, ɛyɛɛ dɛn na saa kokoram no
baa hɔ? Momma yɛn hwɛ deɛ saa kokoram no teɛ, afei momma
yɛntete nemu, momma yɛnkɔ fa no. Afei, ɔyɛ aba bebree, nso. Na
monim saa? Adehono, ɛtɛ, saa nnoɔma nomubiara yɛ aba bebree.
Wɔnni esu biara. Wɔn mu binom trɛtrɛ, ɛna ɛbi te sɛ ananse, na
ɛbi te sɛ…nsensaneɛ, kokoram kɔkɔɔ, te sɛ ahoma tenten kɔkɔɔ
a ɛnam mu…Na afei yɛwɔ rose kokoram a ɛtaa ba mma nufo
so, ɛte sɛ tatare a ɛtetare soɔ, na afei wɔretrɛtrɛ. Na wɔfifiri wɔ
baabiara.

47 Ɛtɔdabi a adehono no ɔfa baako so kyɛn baako, kwan yei
so, tenten, ntweaso nnan, ɛne biribiara. Wɔnni esu biara, ɛfiri
sɛ wɔyɛ honhom a wɔnni esu. Nanso wɔyɛ aba a wɔrenyini. Ɛyɛ
aba pii a ɛbom a, sɛ, ɛwɔ wo mu seesei ara a ɛyɛ adehono anaasɛ
kokoram, ɛyɛ aba wɔrenyini, wɔrenyini, wɔrenyini, wɔrenyini.
Ɛdidi, ɔtwe wo nkwa firi wo mu. Ɔnam mogya so na ɔte aseɛ.
Ɛtɛ fa ahorɔ no a ɛwɔ aniwa soɔ no na wafifiri akata so, ɔde
ne ho kata so, ɔfira w’ani no. Wɔn mu binom ba na wɔnkɔ…
te sɛ nsamanwa, a ɛba wɔ nkwaboa ketewa bi mu. Biribiara nni
hɔ a ɛte sɛ ne kɛseɛ. Aba korɔ kɛseɛ a ɛyɛ ɔsono no, na ɛyɛ a—a
sommorɔ. Wohu? Biribiara nte sɛ ne kɛseɛ.
48 Na ɛbinom fa nipadua su, ɛbinom nyɛ saa da. Na ɛbinom
nyɛ aba da. Ɛbinom bɛyɛ honhom, na wɔha ɔkra no. Yɛbɛhwɛ sɛ
yɛbɛnya saa fa no, mɛgya saa fa no ama ɔkyena awia, sɛ metumi
a, baabi a saa ɔkra-honhomno ba no, ɛne sɛnea ɛfam aseɛ ha.
49 Na afei, me nnamfonom, merenka yei mfiri adwene mu
adesua bi mu. Me ne ahonhommɔne adi asie mfirinhyia pii, na
monim saa. Sɛ mo nim adeɛ no a, ɔsom no aba awieɛ anadwo
no, deɛ ɛtɔ dabi a ɛkɔ soɔ. Mo nnim. Monkae, sɛ wo sɔre tia
honhom a, ɛbɛyɛ sɛ wonim deɛ worekasa fa ho. Wonsɔre nngyina
hɔ na worekɔ so, ɛfiri sɛ ɛrenyɛ adepapa biara. Mmom ɛsɛ sɛ
honhommɔne tie wo a, ɔbɛhu atie. Ɛnyɛ sɛnea wo teateam, ɛnyɛ
ngo dodoɔ a wo de bɛgu soɔ. Ɛyɛ deɛ ɛwɔ akyire ha a ɔbɛhunu no,
Nokorɛ no. Yesu kakyerɛɛ no sɛ, “Momfiri mpue.”
50 Monkae sɛ, na asuafoɔ no retoto wɔn nan ɛna wɔrekyinkyim,
na wɔrehwehwɛ sɛ wɔbɛtu no, ɛne biribiara. Wɔkaa sɛ, “Adɛn nti
na yantumi antu no?”

Ɔkaa sɛ, “Esiane, mo annyeannie ntira.”
51 Ɔkaa sɛ, “Momfiri ne mu mpue.” Abarimaa no tɔɔ fam na
ɔnyaa asensene a na ɛmu yɛ den paa sene deɛ na wanya pɛn.
Wahu? Wahu? Wɔhunu tumi.
52 Monhwɛ saa mmarimaa no a na wɔwɔ fam hɔ no, saa
asesabɔfoɔ no a wɔhunuu Paulo sɛ ɔretutu ahonhommɔne
no. Wɔkaa sɛ, “Yɛbɛtumi ayɛ adekorɔ no ara bi,” ɔsɔfoɔ bi
mmamarima. Enti wɔkɔ kaa sɛ, “Yɛbɛtumi atu ahonhommɔne.”
Asomafoɔ no nnwuma 19. Wɔkɔɔ ɔbarima bi hɔ a na ɔwɔ ɛtwerɛ,
ɛna wɔkaa sɛ, “Yɛhyɛ mo, wɔ Yesu mu. Momfiri ne mumpue…”
Honhommɔne no kaa sɛ, “Afei…” “…ɛwɔ Yesu Din mu, Deɛ
Paulo ka ne ho asɛm no!”
53 Honhommɔne no kaa sɛ, “Afei, me nim Yesu ɛna me nim
Paulo, na wo ne hwan?” Monim deɛ ɛsiiɛ. Ɔto hyɛɛ onipa no
so, tetee n’ataadeɛ mu, na wɔnyaa ɛtwerɛ no, na wɔdwane sii
abɔntene mu.
54 Saa ahonhommɔne korɔ no ara te ase ɛnnɛ, enti kateesɛm
pii wɔ hɔ. Yei yɛ asafo no, anwummerɛ yi. Kateesɛm wɔ asase so
ɛnnɛ, a wɔfrɛ noNyankoma ayaresa, a ɛsɛ sɛ wɔgyaeɛ. Ɛno na ɛde
ahohoraa ba ade Kann no so no. Ɛno nti na wonya saa aprepreɛ

denden no. Nnoɔma pii na wɔfrɛ no nyamesom, ɛnnɛ, a ɛsɛ sɛ
wɔgyaeɛ. [Ahoma no so yɛ hunu—Ɔs.] Ɛnyɛ hwee sɛ nyamesom
kuo! Ɛno ne deɛ ɛma Onyankopɔn Asafo nokorɛ no nya saa
aprepreɛ denden no. Nanso yɛyɛ Amerika, hwɛ, ɛno ne kwan a
ɛsɛ sɛ wɔyɛ no. Onyankopɔn kaa sɛ ayuo no ɛne wura a ɛnanteɛ
no ɛne nkasɛɛ no nyini boom. Mommɔ mmɔden sɛ moretutu wɔn.
Mommanommomnyini, nansowɔdewɔn aba na ɛbɛhuwɔn. Aba
biara nni hɔ, adɛn, Nkwa biara nni hɔ, biribiara nni hɔ.

55 Afei, monhwɛ saa aba yi. Momma yɛnka sɛ, yɛmfa no sɛ, te sɛ
berɛ pii no, saa kokoram kɔkɔɔ no ɛba ɔbaa awotwaa mu, mma
kuro ɛne deɛ ɛkeka ho. Afei ɛno, momma yɛmfa ɛno, saa oniikorɔ
no seesei, wɔ n’aba no so, saa—saa kokoramyi. Afei kokoram…

56 Biribiara a ɛwɔ honammu no wɔ honhommu nsɛsoɔ. Monim
biribi fa ɛno ho saa? Biribiara ɛwɔ honam mu wɔ honhom mu
nsɛsoɔ, ɛmfaho.

57 Yɛmfa no sɛ, te sei, sɛ—sɛ wɔwo yɛn wɔ Kristo Nnipadua
no mu a, nnoɔma mmiɛnsa na ɛde yɛn Awoɔ no ba. Na ɛno ne
nnoɔma mmiɛnsa a ɛfiri Kristo nkwa mu pueeɛ berɛ a Ɔwuiɛ.
Yei na ɛfiri Ne nnipadua mu baaeɛ, nsuo, Mogya, Honhom.
Ɛyɛ nokorɛ? Nnoɔma mmiɛnsa, ɛno ne nnoɔma a yɛfa mu berɛ
wɔwo yɛn foforɔ no: bembuo, ahoteɛ, Honhom Kronkron mu
asubɔ. Afei, ne nyinaa bɛtumi akɔso wɔ dwumadie baako mu.
Nanso ɛyɛ…Nnanso wobɛtumi akɔ bembuo tebea mu a na
wonyaa ahoteɛ. Wobɛtumi agye Awurade Yesu Kristo adi na
w’akɔ so ara asoa wo fi. Nanso wobɛtumi atena bembuo mu ɛne
kronkron abrabɔ mu, na Honhom Kronkron no nka ho. Hwɛ,
Twerɛ Kronkron no, Yohane a Ɛdikan 5:7, ɔkaa sɛ, “Mmiɛnsa
na ɛdi adanseɛ wɔ Soro, Agya no, Ɔba, ɛne Honhom Kronkron,
ɛne…Agya, Asɛm, ɛne Honhom Kronkron,” a na ɛyɛ Ɔba no,
“na saa mmiɛnsa yi yɛ baako. Na mmiɛnsa na ɛdi adanseɛ wɔ
asase so, nsuo no, Mogya, ɛne Honhom, na wɔbɔ mu yɛ baako.”
Ɛnyɛ baako, na mmom wɔbɔ mu yɛ baako. Worentumi nya Agya
no a Ɔba no nka ho; worentumi nya Ɔba no a Honhom Kronkron
no nka ho, ɛfiri sɛ worentumi ntete wɔn mu, baako. Baasakoro
no wɔ baako mu.

58 Mente no wɔ ha, nanso mote no ɔman no mu nyinaa, adeɛ
baako a ɛso paa wɔ Pentekostefoɔ no mu, ɛyɛ mfrafraeɛ wɔ saa
adeɛ sima no mu. Na maka wɔn tiri abom pɛɛ ɛna makyerɛ wɔn
sɛ wɔn baanu no gye adekorɔ no di. Ɛyɛ bonsam no na ɔhyɛ
wɔn ntam, ne nyinaa ne no. Sɛ saa Pentekoste asafo kɛseɛ no
bɛyɛ u-…bɛto saa nnoɔma nketenkete no, tete ammamerɛ no
na wɔaka wɔn ho abom wɔ Onyankopɔn nhyira Asafo baako no
mu a, anka Ohwim no aba. Nanso mmerɛ tenten a Satan bɛtumi
akɔso ara atete wɔn mu no, ne nyinaa yɛ. Ɔno ne kwan a ɔfa so yɛ
no ɛne no. Na nokorɛni wɔgye adekorɔ no ara di.

Ɔbaako ka sɛ, “Ɛyɛ, yei ne Ɛno.”

59 Me kaa sɛ, “Ɛyɛ, sɛ yei ne Ɛno a, ɛnneɛ na Ɛno ne yei.” Enti
wo na wowɔ hɔ no. Enti, ne nyinaa yɛ adekorɔ. Nanso wo na
wo wɔ hɔ no, wɔ saa Onyankopɔn baasakoro mmiɛnsa no. Afei,
afei, Onyankopɔn a ɔwɔ Ne baakoyɛ mu. Onyankopɔn Agya no,
Ɔba, ɛne Honhom Kronkron. Afei, yɛrenka “yɛn nyankopɔn,” sɛ
abosonsomfoɔ. Ɛyɛ “yɛn Nyankopɔn.” Wahu? Ɛyɛ Onyankopɔn a
ɔwɔ mmiɛnsa wɔ Ne mu.
60 Afei monhyɛ no nso, afei, Satan wɔ baasakoro nso mu. Na ne
tumi wɔ baasakoro mu.
61 Afei, nanso monhyɛ no nso berɛ a nsuo no, Mogya ɛne
Honhom no de Awoɔ foforɔ no reba. Ɛyɛ nokorɛ? Afei monhwɛ.
Ɛno ne deɛ ɛgyina hɔ ma Awoɔ foforɔ no. Ɛdeɛn na ɛgyina hɔ
ma honam awoɔ no ansana Awoɔ foforɔ no aba? Berɛ a…Mo
maamenom, berɛ a wawo abɔfra no, ɛdeɛn na ɛdikan ba? Nsuo.
Ɛdi hɔ, mogya. Ɛdi hɔ no, hwɛ, ɛno na ɛma nkwa no, ɛyɛ onipa
no. Nsuo, mogya, honhom.
62 Afei, kokoram, momma yɛnhwɛ ɛno a ɛdi hɔ no, yɛwɔ bɛyɛ
simma nnum, me susu saa, ɛbɛyɛ simma nnum a ɛdi hɔ, momma
yɛnhwɛ kokoram. Ɛdeɛn ne ɔno? Ɔgyina hɔ ma deɛn? Ɔdi aduane
a obi adi ama aka. Ɔgyina hɔ ma pɛtɛ, ɔdi nnoɔma funu. Na
kokoram firi pira mu na ɛba, dodoɔ no, baabi a wabɔ aba bi na
a—apae. Na aba ketewa bi a ɛwɔ hɔ no abɛyɛ okyirisanfoɔ. Oh,
ɛno yɛ asɛm kɛseɛ de ma Baptis ni, ɛnte saa? Ne nyinaa yɛ, nanso
ɔsane n’akyi, saa aba no.Meyɛ Baptis ni amegye akyirisan die.
63 Obi kaa sɛ, ɛwɔ ha ɛwɔ Arkansas nhyiamu ase dakoro bi,
ɔkaa sɛ, “Onuabarima Branham,” ɔkaa sɛ…Na ɔyɛ Nasareni.
Na wanya ayaresa. Ɔnyaa ne…Na ɔnam abɔntene, a ne poma
hyɛ ne mɔtoam. Ɔkaa sɛ, “Wo nim adeɛ bi?” Ɔkaa sɛ, “Berɛ a
ɛdikan a me baa ha no,” ɔkaa sɛ, “Me—me susuu sɛ wo…me
tee sɛ woreka asɛm no, me susuu sɛ woyɛ Nasarene.” Ɔkaa sɛ,
“Afei mehunuu nkurɔfoɔ dodoɔ no ara sɛ wɔyɛ Pɛntɛkostefoɔ,
na obi ka kyerɛɛ me sɛ woyɛ Pentekosteni. Na afei wo ka sɛ woyɛ
Baptisni.” Ɔkaa sɛ, “Me nte aseɛ.”
64 Me kaa sɛ, “Oh, ɛno yɛ merɛ.” Me kaa sɛ, “Meyɛ Pɛntɛkoste
NasareneBaptist.” Enti ɛno—ɛno yɛ nokorɛ. Ne nyinaa yɛ. Daabi,
yɛyɛ baako wɔ Kristo Yesu mu, yɛnam Honhom Kronkron no so
yɛ baako. Ɛyɛ nokorɛ.
65 Afei, monhyɛ no nso, saa aba ketewa no bɛyɛ okyirisanfoɔ
berɛ a wɔbɛpira no no. Ɛfiri aseɛ ketewa. Nkwammoa nketewa
foforɔ ma no ahoɔden wɔ mu. Na ɛno ne nsufi pikaa a ɛba
kuro mu no. Ɛno ne asraafoɔ nketewa no a wɔreko agye wo
nkwa no. Wɔtu mmirika kɔ hɔ na—na wɔbɔ saa awuduro no, saa
ahonhommɔne tumi no a wɔhwehwɛ—wɔrehwehwɛ aboa ano wɔ
hɔ no, na wɔde wɔn nkwama. Ɛno ne deɛ ɛma…Ɛno yɛ…Wɔyɛ
asraafoɔ nketewa a wɔawuo, saa nsufi pikaa no a ɛwɔ wo mogya
mu no…ɛno na ɛwɔ a—ɛwɔ ekuromu no, ɛno nawɔdewɔn nkwa
ma de gye wo deɛ no.

66 Afei, berɛ a aba ketewa no abamu hɔ no na saa honhommɔne
no afiri aseɛ, ɔfiri aseɛ nyini, ɔfiri aseɛ dɔre aba pii. Ɔrenya
nipadua pɛpɛɛpɛ sɛdeɛ mo mmɔfra yɛ wɔ mo awotwaa mu no,
na ɛte sɛ deɛ mo yɛɛeɛ wɔ mo maame mu no. Aba bɛtɔ aba so,
aba bɛtɔ aba so, aba bɛtɔ so, kwan biara so, baabiara; ɛyɛ, wɔnni
esu biara te sɛ nnipa, ɛwɔ ne nsɛsoɔ so. Ɛfiri honhom mu. Ɛnyini
kwan biara so, na ɛbɛfiri aseɛ aba bɛtɔ aba so, aba bɛtɔ aba so.
67 Na afei, mo nim adeɛ a ɛdikan, wo firi aseɛ yɛ merɛ na wonya
atenka sɛ woyare. Wo kɔ oduyɛfoɔ hɔ na wahwehwɛ wo mu. Ebia
ɔrentumi nhunu. Sɛ ɔhunu a, ebia ɔbɛtwa. Sɛ ɔtumi twa no yie
a, ne nyinaa yɛ, wanya no. Nanso sɛ wantumi antwa no yie a, na
sɛ ɛwɔ menemu anaasɛ baabi a wɔbɛtumi atwa no yie a, ɛmu
ketekete koraa bɛkɔ so atena ase. Wahu, ɛfiri sɛ ɛnyɛɛ, te sɛ
wobɛtwa wo nsa afiri hɔ na ɛno ara ne no, anaasɛ biribi, anaasɛ
wobɛtumi atwa afiri hɔ…Deɛ merekyerɛ no, sɛ wobɛtwa ade
kann no afiri hɔ a, na wo gya wo nsa wɔ hɔ a, adɛn, ɛrentena ase.
Nanso—nanso, hwɛ, ɛno nni nkwa tebea mu te sɛ deɛ wo wɔ no.
Ɛyɛ honhommɔ tumi a ɛredi dwuma.
68 Na afei monhyɛ no nso, mo frɛ wɔn, oduyɛfoɔ no frɛ no,
“kokoram.” Onyankopɔn frɛ no “honhommɔne.” Monhwɛ ɛnnɛ.
Wɔma no…Ɛhe na saa asɛ kokoram no firi baaeɛ? Ɛfiri ɔno…
ɛfiri Latin kasa awɔde yɛ adwumawɔ aduyɛmu, a ɛkyerɛ “kɔtɔ,”
kɔtɔ no a mohu no wɔ mpoano no, ɔwɔ saa nan no nyinaa. Saa
kwan no so—na ɔyɛ, ɔtu anammɔn, ɔterɛterɛ. Asɛm kokoram no
kyerɛ “kɔtɔ.” Na ɔba mu na watena beaɛ bi na ɔrenom mogya
berɛ a ɔreterɛ no, te sɛ posenam anaasɛ biribi. Adɛn ntira,
adehono, ɛtɛ, ɛne nyarewa ahodoɔ, ɛmu baako biara firi nkwaboa
bi, na ɛsɛ sɛ saa nkwaboa no yɛ ɔhonam. Na ansana ɛbɛtumi ayɛ
ɔhonam no, ɛsɛ sɛ ɛyɛ nkwa. Ansana ɛbɛtumi ayɛ anaasɛ—anaasɛ
ayɛ nkwaboa na ayɛ aba pii no, ɛsɛ sɛ ɛyɛ nkwa. Ɛyɛ nkorɛ? Afei,
ɛhefa na saa kokoram no firi baeɛ? Hwan, ɛhefa na ɔno firi baeɛ?
Na ɔnni wo mu ha berɛ bi a abɛsene korɔ, nanso seesei ebia ɔwɔ
wo mu. Ɛhefa na ɔfiri baeɛ? Ɛyɛ nkwa foforɔ firi wo nkwa ho, a
ɛte wo mu. Na ɔreteetee, ɔretwe wo nkwa. Ɛno nti na Yesu frɛɛ
no “honhommɔne.”
69 Ɛnnɛ wɔfrɛ etwerɛ, wɔka, “etwerɛ.” Adɛn ntira, ɛtwerɛ, wɔ
Twerɛ Kronkron mu no, Yesu frɛɛ no “honhommɔne.” Berɛ a
ɔbarima no de abarimaa no a ɔtehwee fam no baaeɛ no, na n’ano
repu ahuro no, ɛne biribiara, ɔkaa sɛ, “Ɔwɔ honhommɔne, na ɛtɔ
berɛ bi a ɔde no to ogya mu, nsuo mu.”
70 Seesei wɔama ne din no akorɔn ɛna wɔafrɛ no etwerɛ, nanso
ɔyɛ honhommɔne. Na Yesu kaa sɛ, “Wo honhommɔne, firi abɔfra
no mu!” Saa pɛpɛɛpɛ. Afei, ɛtaa ba sɛ saa mu haw na ɛde etwerɛ
ba. Ebia mobɛkɔ ɛno mu akyire yi. Wohu? Ɛde etwerɛ ba, ɛfiri
uremic mu.
71 Afei, monhyɛ no nso wɔ yei mu, afei saa aba no a ɔte hɔ
no, ɛyɛ honhommɔne. Ɔrenya nkwa; ɔrenyini, ɔrebɛyɛ kɛseɛ ɛne

kɛseɛ. Ɔwɔ dwumadie baako yɛ, ɛne sɛ, ɔbɛgye wo nkwa. Ɛno
ne deɛ bonsam somaa no sɛ ɔmɛgyeɛ, sɛ ɔmɛtwa wo nkwa nna
aduɔson no so.
72 Afei, me kyea ɔduyɛfoɔ biara. Aane, owura. Abɔdeɛmu
nyansahunu ayaresa biara, Onyankopɔn nhyira wɔn wɔ mmoa
a wɔyɛ ma nnipa no. Ɛno yɛ nokorɛ. Ɛdeɛn na anka mo
bɛyɛ wɔ wiase ɛnnɛ sɛ wɔnni hɔ a? Meda Nyankopɔn ase
de ma abɔdeɛmu nyansahunu ayaresa. Meda Onyankopɔn ase
de ma me teaseɛnam. Sɛ anka Onyankopɔn amma abɔdeɛmu
nyansahunufoɔ annyɛ teaseɛnam amma me a, anka mɛbrɛ na
manante maba ha. De ma anyinam nkanea, ɛne samina a mede
hohorome nsa ho, ɛne ɛse aduro amede twitwiri me se, nokorɛni.
Meda N’ase ma biribiara, ɛfiri sɛ nnoɔma papa nyinaa firi
Nyankopɔn nkyɛn.
73 Nansomommame nka nkyerɛmo, aduro ketekete baakompo
nsaa yadeɛ biara da. Ɛna ɔduyɛfoɔ baako nni hɔ, ɛnyɛ aduyɛ mu
sisifoɔ bi, mmom ɔduyɛfoɔ mapa bɛka akyerɛ wo sɛ wɔnnye ntom
sɛwɔsa yadeɛ. ƐwɔMayoAnuanomno,momupii…Wɔbisaame
nsɛmwɔ hɔ, mprɛ mmienu anaasɛ mmiɛnsa. Ɛfa ayarefoɔ a wɔba
hɔ ho, koankorɔ…MokenkaneeReader’s Digest,Ɔbubuo krataa
no? Dodoɔ sɛn na mo kenkanee Ɔbubuo krataa no, me nsɛm no a
na ɛwɔ mu no, wɔ Reader’s Digestmu? Wahu? Na wɔnyaa me wɔ
soro hɔ, wɔbisaa me nsɛm faa abɔfra bi na wɔntumi nyɛ ho hwee.
Wɔkaa sɛ, “Wɔrentumi nyɛ.” Nanso Honhom Kronkron no kasa
kyerɛɛ me sɛnea wɔbɛyɛ, na wɔyɛɛe. Ne nyinaa yɛ. Afei, wɔfrɛɛ
me kɔɔ soro hɔ. Na ɔpono no soro pɛɛ baabi a Jimmy ne wɔn,
Mayo na wɔwɔ no, nsɛnkyerɛnneɛ kɛseɛ bi a ɛkaa sɛ, “Yɛnka sɛ
yɛyɛ ayaresafoɔ. Yɛka sɛ yɛboa abɔdeɛ kɛkɛ. Ɔyaresafoɔ baako
na ɔwɔ hɔ, ɔno neOnyankopɔn.”Wɔn nawɔyɛ papa paawɔwiase.
Afei, yanya asisifoɔ kakraa bi, aane. Ɛyɛ nokorɛ. Yɛwɔ asɛnkafoɔ
asisifoɔ binom, nso. Ne nyinaa yɛ. Enti, ɛno kɔma afanu no.
74 Monhyɛ no nso, nanso onipa biara a ɔgye tom sɛ ɔyɛ
ɔyaresafoɔ no, ɔto anansesɛm, ɛfiri sɛ ɔrentumi nyɛ. Ɛfiri sɛ
Twerɛ Kronkron no kaa sɛ, “Me ne Awurade Deɛ ɔde mo bɔne
nyinaa kyɛ mo na ɔsa mo nyarewa nyinaa.”
75 Mayɛ adesua. Na me dan mu no, ɔno…aduyɛfoɔ papa paa
a wɔwɔ ɔman no mu binom baae. Mo nnim abrabɔ no akyiri hɔ,
nnamfonom, sɛmobɛhunu deɛ, ɛne nnoɔma amenka no badwam.
Nnipa yɛ kodɛɛ ba. Na monnwene sɛ yɛnni Nikodemofoɔ pii
wɔ wiase; ɛyɛ nokorɛ, wɔyɛ mpempem. Wɔhwɛ saa ho na wɔba
nhyiamu no ase. Wɔde T-shirt bɛtena hɔ, biribi foforɔ te saa,
wɔde din akɛseɛ a ɛbɛyɛ wo nwanwa, abɛtena nhyiamu no ase
pɛɛ. Nna kakraa bi akyi nawabɛfa ha nawaba kodɛɛ, nawasoma
obi abɛbisa nsɛm. Na wɔka sɛ seesei ara, wɔka sɛ, “Onuabarima
Branham, me gyedi sɛ Ɛno ne Nokorɛ no.” Wɔyɛ nnipa korɔ te
sɛ deɛ yɛyɛ ara. Nokorɛ. Na onipa biara wɔ ɔpɛ sɛ ɔbɛhunu saa
twamtam tuntum no akyi a ɛsɛ sɛ ɔkɔ fa hɔ dabi no.

76 Nanso saa kokoram ɛne saa nnoɔma no wɔyɛ ahonhommɔne
paa awɔwɔ honamnipaduamu,wɔrekɔ soro, regyewo nkwa.
77 Afei, sɛ mɛyɛ te sɛ oduyɛfoɔ no a, sɛ anka mɛtumi atwa afiri
hɔ, mede ato fam…Anaasɛ, ɛte sɛ, ebia, yɛmfa no sɛ, na wo yɛ
kokoram, wo ara, wɔ asase yi so. Afei, Nyankoma ayaresa nie. Sɛ
mepɛ sɛ metu wase wɔ aduyɛfoɔ kwan so a, anka mɛkɔ so ayɛ…
mɛtwitwiri wo nipadua ho, anaasɛ biribi foforɔ, kɔsi sɛ ne nyinaa
bɛyera afiri asase soɔ. Ɛbi nka bio wɔ hɔ, te sɛ deɛ ɔduyɛfoɔ no
twa adehono firi wo ho. Nanso wɔ Nyankoma ayaresa tebea mu
no, sɛ wo yɛ kokoram a, mɛfrɛ wo nkwa afiri wo mu, na wo wakɔ
so ara. Wo nkwa bɛfiri womu, nanso wo nnipadua bɛwɔ ha sɛdeɛ
na ɛteɛ no ara.
78 Afei, ɛhɔ ne baabi a ɔhunu ɛne berɛ ɛyɛ Onyankopɔn atamfoɔ
paa ɛwɔ Nyankoma ayaresa mu. Me nnim sɛ ebia Onuabarima
Baxter bɛkɔ saa nnoɔma yi mu wɔ nhyiamu no ase a. Me tenaa
ase, kyerɛkyerɛɛ mu kyerɛɛ no ɛne Onuabarima Bosworth, toaa
so toaa so. Nanso deɛ ɛsiiɛ nie. Madwene mu yɛ me naa sɛ
ebia nnipa no mu dodoɔ no ante aseɛ, ɛfiri sɛ, ɛyɛɛ kakra no,
wo firi aseɛ hunu nnipa no sɛ wɔresane ba, wɔreka sɛ, “Me
nyaa m’ayaresa, Onuabarima Branham, bɛyɛ nna mmienu anaa
mmiɛnsa, nanso, nhyira nka Onyankopɔn, ɛfirii—ɛfirii me so.”
Na me hunu sɛ, na me susu sɛ ɛyɛ sɛ wɔntena nhyiamu no ase
yie. Nnipa no nte aseɛ. Manya nnipa ama wɔaba apa no so a
wɔn ani afira koraa, kokoram, anaasɛ ɛtɛ akata wɔn ani so,
na wɔakenkan Twerɛ Kronkron yi akyire yi a wɔbɔɔ mpaeɛ
maa wɔn, wɔnante kɔɔ fam; wɔ nna mmiɛnsa anaasɛ nnan wɔyɛ
anifirafoɔ te sɛ deɛ na wɔteɛ kane no. Ɛdeɛn na ɛsiiɛ? Obiara
nim sɛ sɛ nkwa no firi honam biara mu a, ɛyɛ ketewa kakra. Ɛyɛ
nokorɛ saa?
79 Obi, wɔ ha, a wakumwansane, anaasɛ nantwie, anaasɛ biribi
te saa pɛn? Nokorɛ. Ne nyinaa yɛ. Wo deɛ susu ne mu duro
anadwo yi, mo abɔmmɔfoɔ a mo wɔ ha no, me nnamfonom. Wo
deɛ kum ɔwansane na fa no to nsenia so, ka ne mu duro kyerɛ
mmarimaa no. Monhwɛ! Anɔpa no ne mu duro no so bɛte aba
fam bebree akyɛne deɛ na ɔteɛ no. Sɛ onipa wu a, deɛ ɔsiesie
funu no, adeɛ a ɛdikan no, ɔyi atorɔ se no anaasɛ aniwa no, deɛ
ɛwɔ hɔ biara no, ɔyi firi hɔ; ɛfiri sɛ, ɛyɛ ketewa, ɛbɛpia no apue
ɛfiri sɛ nnipadua no yɛ ketewa. Honam foforɔ biara yɛ ketewa.
Sɛ nkwa no pue firi aba no mu a, ɛfiri aseɛ kɔ fam, ɛyɛ ketewa.
Ɛbɛyɛ saa bɛyɛ dɔnhwere aduɔson-mmienu. Na afei afiri aseɛ
rehuhuru. Ma kaar bi ntwimfa kraman bi so, wɔ kwan so ha. Ma
no nna hɔ wɔ awia no mu bɛyɛ nnansa, na monhwɛ deɛ ɛsiiɛ. Ɔyɛ
kraman kɛseɛ kyɛne deɛ na ɔteɛ. Ɔhuhuru. Ɛyɛ nokorɛ saa?
80 Ɛyɛ, ɛno ne adekorɔ no ara a ɛsie sɛ a—a honhommɔne tu firi
onipa yarefoɔ mu a. Nna kakra a ɛdikan no, “Oh, menya atenka
nwanwasoɔ.” Afei ɔfiri aseɛ ka sɛ, “Me—me yare paa kyɛne me—
kyɛne deɛ na meteɛ kane no. Mahwere m’ayaresa no.” Sɛdeɛ
ɛyɛ nokorɛ sɛ gyidie yi firii hɔ no, annyeanie sane de ba bio.

Sɛdeɛ gyidie kumm no no, annyeanie anyane no. Yesu kaa sɛ,
“Sɛ honhommɔne no firi onipa mu a, ɔkɔ kyinkyini akwaweɛ so
na ɔde ahonhommɔ foforɔ nson sane ba n’akyi.” Na sɛ ofie wura
papa no ngyina hɔ sɛ ɔbɛbɔ ban a, ɔbɛba mu pɛɛ. Na wo fie wura
papa no yɛ wo gyidie. Ka sɛ, “Firi hɔ!” Ɛne no.
81 Nanso seesei wo deɛ hwɛ ɔyarefoɔ wanya ayaresa, obiara deɛ,
gyesɛ ɛyɛ anwanwadeɛ sononko bi. Deɛ, Nyankoma ayaresa ɛne
anwanwadeɛ yɛ nnoɔma sononko mmienu. Nyankoma ayaresa,
adeɛ baako; anwanwadeɛ yɛ adeɛ foforɔ. Nanso Nyankoma
ayaresa yɛ biribi, sɛ wɔtutu honhom fi a, kokoram honhommɔne,
sɛ ɛtu firi onipa mu a, “Oh!” Afei, anaasɛ ebia yɛbɛfa biribia
yɛbɛtumi ahwɛ no yie, mɛka sɛ, ɛtɛ no. Ɛdeɛn na ɛsiiɛ berɛ a
saa ɔbarima no…Sɛ mo bɛhyɛ no nso a onipa nifirani no. Me
nnim sɛ ebia manya bi wɔ ha anaasɛ mennyaa bi, npo, ɛtɛ aniwa.
Mɛma wɔn agyina hɔ simma kakra. Adɛn ntira? Sɛdeɛ ɛbɛfiri
aseɛ ayɛ ketewa. Ka kyerɛ wɔn sɛ wɔnsane mmra akyire, ɛmɛma
yɛn adanseɛ. “Oh, me!” Wɔbɛtumi ahunu awanwadeɛ. “Oh, me!
Ɛyɛ, metumi hu nnoɔma! Aane! Me…” Asɛm bɛn ne no? Nkwa
no afiri mu; ɛtɛ no nipadua no reyɛ ketewa. Ɛyɛ, ɛbɛyɛ saa kwan
no so bɛyɛ nna kakra. Ka sɛ, “Oh,merenya ahoɔden paa.”
82 Na ɛyɛ kakra a, wɔfiri aseɛ nya tiyadeɛ, wɔnni atenka papa
saa. Ɔsɔre anɔpa ɛdisoɔ no, “Merehwere sɛdeɛ me hunu adeɛ
no bio.”
83 Wɔn mu binom kaa sɛ, “uh-huh, woyɛɛ yɛn biribi. Saa
amunimunifoɔ-kronkron no wɔyɛɛ biribi guu wo so.” Mo nnye
saa nni! Ɛno yɛ bonsam atorɔ. Sɛ wo gyedi saa a, wobɛsane akɔ
wakyi bio wɔ anifira mu.

Nanso sɛ wo bɛkura mu na, waka sɛ, “Daabi. Awurade,
me gyedi.”
84 Afei ɛdeɛn na ɛsie? Saa nnipadua no hono mmerɛ tenten.
Ɛkata saa beaɛ hɔ bio. Saa kokoram no ɛwɔ nnipadua no
mu no bɛhono. Ɛbɛha wo na ɛbɛyɛ wo ya bio. Afei wobɛyare
paa, wobɛyare dendeenden. Adɛn ntira? Saa adehono no a ɛyɛ
nankum a awuo wɔ wo mu hɔ, awu.
85 Wo sane kɔ w’akyi, dɔkota no na ɔka sɛ, “Oh, ɛno yɛ
nkwaseasɛm. Kokoram no na ɔwɔ hɔ no. Metumi hu no.” Nokorɛ,
ɛwɔ hɔ, nanso awu. Halleluya!
86 Afei, ɛsɛ sɛ mogya no te saa nnipadua no ho. Berɛ biara a
akoma no bɔ no, ɛde mogya no kɔ honam no baabiara, na ɛfa saa
yadeɛ no. Nokorɛ, ɛbɛma w’ayare. Na sɛ wowɔ nankum bi wɔ
wo mu baabi ɛ, anaasɛ tenten te sɛ wɔwɔ, anaasɛ biribi kɛseɛ te
sɛ wo nsatea a, na ɛsɛne mu hɔ, na awuo, saa nankum a awuo
sensɛne wo mu, na ɛreporɔ? Ɛyɛ, ɛwɔ mu, ɛsɛ sɛ wo mogya no ma
no yɛ krɔgyee, berɛ a ɔrepia fa mu no. Nanso nipadua bi awu wɔ
hɔ, adeɛ a ɛsɛne hɔ no, ɛfiri sɛ nkwa no afiri ne mu. Onyankopɔn
tumi, namgyidie so, yi no pue. Ɔyɛ honhommɔne; ɛsɛ sɛ ɔfiri hɔ.

87 Nanso, ɛfiri sɛ, wɔnkyerɛkyerɛ nnipa no. Wɔfiri hɔ kɔ, na
wɔapa aba. Na saa honhommɔne korɔ no ara gyina hɔ, sɛ ɔbɛkɔ
so bio. Sɛ Onyankopɔn ka biribi kyerɛ wo wɔ saa apa yi so, ɔnam
Ne Honhom so, ɛwɔ nkanyan ase a, ma mo nnye ho akyinnyeɛ,
anaasɛ deɛ ɛnyɛ koraa amma wo so, Ɔkaa saa. Ɛfiri sɛ Yesu kaa
sɛ, “Onipa no tebea ammɛwie basaa mprɛ nson ansene deɛ na
ɔteɛ kane no.” Ɛyɛ nokorɛ saa? Sɛ honhom fo firi onipa mu a,
ɔkɔ kyinkyini akwaweɛ so, na ɔsane de ahonhom nson ba. Enti,
monyɛ annyeannie. Mo ne No ntena. Mo mfiri mo akoma mu,
mmamo animmere. Nka sɛ, “Daabi, owura!Merenhinhim! Ɛmfa
ho ne sɛnea meyareɛ, ɛno ne no nni hwee yɛ.” Afei, wo nim adeɛ
a ɛdikan, wo ho bɛfiri aseɛ ayɛ wo den. Biribiara bɛyɛ yie seesei
ara. Hwɛ, awu. Ɔno—oprehan no a anka saa oduyɛfoɔ no de bɛyi
afiri wo mu no, saa adehono korɔ no ara wɔ womu, a nkwa biara
nni mu.
88 Wo ka sɛ, “Nkwa wɔ mu, Onuabarima Branham, ɛbɛgye me
nkwa anaa?” Daabi, owura. Saa nkwa no yɛ nkwa sononko firi
wo deɛ no ho. Makyerɛ mo sɛ woyɛ nkwa na wabɛyɛ onipa, ɛna
ɛyɛ nkwa na wabɛyɛ biribi; na mo firi Onyankopɔn mu, ɛna ɔno
firi bonsam mu. Mo ahunu deɛ merekyerɛ no? Ahonhommɔne ho
adesua. Afei, ɛsɛ sɛ wo hunu deɛ saa adeɛ no teɛ sɛ wo gyina na
wohwɛ no a.
89 Oh, me, ɛyɛ me ya, aka kakraabi na abɔ nnɔn mmiɛnsa-ne fa.
Ɛyɛme ya.Monhwɛ, nnamfonom. Oh, deɛ ewiase yi hia nie!
90 Ɛbɛyɛ mfirinhyia nson nie, makyerɛkyerɛ atwa Amerika
ahyia, mayɛ saa ayaresa som ahodoɔ yi. Me nyaa nsusuiɛ papa sɛ
meresane afiri aseɛ wɔ ɔman nomu baabiara, akyerɛkyerɛ Twerɛ
Kronkron no, na afa ahonhommɔne ho adesua, sɛnea nnipa no
bɛtumi ate deɛ wɔbɛyɛ aseɛ. Na ɛno nti, wɔkɔ saa nhyiamu
ahodoɔ yi ase, mmerɛ pii, na, onipa…Sɛ mo nte aseɛ a, nnipa
no pue, na mmerɛ pii…

Afei, monkae saa onipa no a ɔba no na ɔkaa sɛ wanya
Nyankoma ayaresa akyɛdeɛ no? Nyankoma ayaresa akyɛdeɛ
no na ɛwɔ wo mu sɛ wo nyaa ayaresa a. Ɛyɛ wo, ɔbaako no.
Akyɛdeɛ biara nam gyidie so na ɛyɛ adwuma. Na ɛmfa ho ne
Nyankoma ayaresa akyɛdeɛ dodoɔ a mewɔ, me de m’akoma
nyinaa gyedi, nanso wo bɛtumi agyina ha na, sɛ wo nni gyidie
korɔ no ara bi a, ɛnyɛ ade papa biarammawo.Mɛtumi abɔmpaeɛ
ama wo, dɔnhwere pii ɛne nnawɛtwe pii ɛne bosome pii. Ɛnyɛ
Nyankoma ayaresa asɛnkafoɔ no. Ɛyɛ wo a wanya Nyankoma
ayaresa akyɛdeɛ no, a wo gyedi sɛ wanya ayaresa no, ɛfiri sɛ
ɛyɛ gyidie ntira. Gyidie nti! Onyankopɔn dwumadie biara nam
gyidie so.
91 Onyankopɔn akodeɛ no nyinaa ne gyidie. Yɛnni wiase yi
mu honam mu biribi baako mpo. Biribiara a—a ɛwɔ Kristoni
asafo mu no yɛ gyidie dwumadie. Monhwɛ Onyankopɔn akodeɛ
no: ɔdɔ, anigyeɛ, asomdwoeɛ, abodwokyɛre, papayɛ, ɔdwoɔ,

ntoboaseɛ, abotare. Ɛyɛ nokorɛ saa? Biribiara yɛ nyankoma,
biribiara nyɛ honammu. Enti yɛnhwɛ honammunnoɔma, ɛfiri sɛ
yɛde nyankoma na ɛredi dwuma. Na ɛkwan baako pɛ a yɛbɛtumi
agyina so, ɛyɛ gyidie, ɛno ne deɛ Onyankopɔn kaa sɛ ɛyɛ Nokorɛ
no, na yɛhwɛ deɛ Wɔnhunu. Na yɛfrɛ saa nnoɔma no a ɛnni hɔ
no, te sɛ deɛ wɔwɔ hɔ; te sɛ deɛ Abraham yɛɛeɛ no, na ɔnyaaeɛ
no. Amen! Abraham frɛɛ saa nnoɔma no a na ɛnni hɔ no, te sɛ deɛ
Onyankopɔn yɛɛeɛ no, te sɛ deɛ na wɔwɔ hɔ. Na wadi mfirinhyia
ɔha,wɔamfa ɔgyeɛ awɔnnye nnie ankɔOnyankopɔn bɔhyɛ no ho.
92 Metumi susu ho saa, worentumi anaa? Hwɛ Sara sɛ
wasɔre anɔpa baako. Onyankopɔn kaa sɛ, “Abraham!” Ɔkaa sɛ,
“Abraham, worebɛnya abɔfra no.”
93 Sara sɔreeɛ. Ɔkaa sɛ, “Watenka te sɛn, Sara?” Yei yɛ nnipa a
wadi afra, nanso montie.

“Nsonsonoeɛ biara mmaaɛ.”
94 “Ɛyɛ, animuonyam nka Onyankopɔn, yɛn nsa bɛka! Kɔtɔ
towuro no ɛne pin, ɛne biribiara. Boaboa wo ho.”

Ne nyinaa yɛ, bosome foforɔ atwam. “Sara, watenka te sɛn?”

“Nsonsonoeɛ biara mmaaɛ.”

Afe atwam. “Sara, sɛn na ɛteɛ?”

“Nsonsonoeɛ biara mmaaɛ.”

Mfie du atwam. “Nsonsonoeɛ biara mmaaɛ.”

Mfirinhyia aduonu-nnum atwam. “Nsonsonoeɛ biara
mmaaɛ.”
95 Abraham, sɛ anka ɔbɛyɛ merɛ no, ɔnyaa ahoɔden mu
ahoɔden. Na ɔnim sɛ ɛbɛyɛ anwanwadeɛ bebree berɛ no nyinaa,
ɛfiri sɛ ɔgyee Onyankopɔn diiɛ, na wamfa ɔgyeɛ a wɔnnye nnie
annye kyimwɔOnyankopɔn bɔhyɛ no ho. Ɔkaa sɛ, “Yɛnsa bɛka!”
Na anɔpa bi Sara yafunu firii aseɛ yɛɛ kɛseɛ, na wɔwoo Isak
kumaa no, ɛfiri sɛ Abraham gyee Nyankopɔn diiɛ. Na ɔhwɛɛ
nnoɔma no, na ɔfrɛɛ nnoɔma a ɛmmaeɛ no sɛ nnoɔma a ɛwɔ hɔ.
96 Ɛnyɛ atenka so, ɛnyɛ ɔhunu so. Yɛmfa atenka so nnante
anaasɛ ɔhunu so. Ɛyɛ gyidie so. Na sɛ Onyankopɔn aka biribi
a, ɔkaa sɛ, “Adeɛ biara a wo bisa no, sɛ wo bɔ mpaeɛ a, wo gyedi
sɛ wo nsa aka,” afei kɔ so ara sɔ mu. Onyankopɔn na ɔkaa saa,
ɛsɛ sɛ ɛyɛ saa! Amen. Ahonhommɔne!

Gyedie a ɛwɔ Agya no mu, gyedie a ɛwɔ Ɔba no
mu,

Gyedie a ɛwɔ Honhom Kronkron no mu,
mmiɛnsa a ɛwɔ Baako no mu;

Ahonhommɔne ho bɛpopo na adebɔneyɛfoɔ
anyane;

Gyidie wɔ Yehowa mu bɛwoso biribiara.

Ɛyɛ nokorɛ. Oh, me! Nokorɛ ni ɛyɛ saa. Nya gyedie wɔ
Onyankopɔn mu. Monhwɛ No. Monhinhim. Montena hɔ pɛɛ.
Onyankopɔn na ɔkaa saa!
97 Na, ahonhommɔne no, wɔyɛ deɛn? Wɔyɛ ahonhom. Afei,
ɔno—oduyɛfoɔ no ka sɛ, “Wanya kokoram. Wanya TB. Wanya ɛtɛ.
Wanya ahurututu a ahono. Wanya yei.” Ɛyɛ bonsam. Ɛyɛ nkwa,
na ɛyɛ honhom na ɛwɔ saa nkwa no akyi. Dodoɔ sɛn na wɔnim
na wɔtumi hunu saa kokoram no, ɛtɛ, ɛwɔ—ɛwɔ…Ɛyɛ honhom,
ɛwɔ—ɛwɔ nkwa wɔ mu. Ɛyɛ, biribiara nni hɔ a ɔbɛtumi anya
nkwa a honhom nni mu, wo hu, enti ɛsɛ sɛ nkwa bi wɔ hɔ na
ɛde no yɛ adwuma, baabi.
98 Mpo saa dua no a ɛwɔ hɔ no wɔ nkwa wɔ ne mu. Abɔdeɛ
nyansahunu a ɛwɔ wiase nyinaa antumi anyɛ nsensan baako. Mo
nim saa? Wɔayɛ biribi a ɛsɛ no, nanso wɔrentumi nhunu nkwa
kwan no. Ɛno ne Onyankopɔn. Wahu? Yesu kakyerɛɛ dua no sɛ,
“Nnome nka wo. Wo nni aba biara, na worenya bi da.” Wɔsanee
wɔn akyi bɛfaa hɔ. Na ɛbɛyɛ anɔpa nnɔn nnwɔtwe. Wɔsane baa
bio bɛyɛ nnɔn dubaako, berɛ a na wɔrekɔdi anwummerɛ aduane.
Petro kaa sɛ, “Monwɛ saa dua no, awu firi ne nhini reba soro.”
Adɛn ntira? Yesu domee nkwa no a na ɛwɔ dua no mu no, deɛ na
ɛwɔ nhini nomu no, na adeɛ no nyinaawuui. Halleluya!
99 Saa Kristo korɔ no ara bɛtumi aka kokoram anim afiri ne
nhini, na adeɛ no nyinaa bɛwu. Na saa dua no gyina hɔ sɛdeɛ
na ɛteɛ no ara, dɔnhwere pii ansana, nanso wobɛhunu sɛ ahahan
no rete gu fam, na afei wobɛhunu n’akyi no sɛ ɛrewae firi ho.
Na ɔno…Ɛfiri aseɛ sɛ ɛrewuo, da biara da, ɛne nnawɔtwe akyi
nnawɔtwe, na berɛ kakra akyi no, saa dua no ketekete mpo nni
hɔ a aka. Halleluya! Kokoram, adehono, ɛtɛ, anaasɛ biribi foforɔ
biara, ɛsɛ sɛ ɛfiri hɔ berɛ a Kristo akasa. Ɔtutu ahonhommɔne.
NaƆkaa sɛ, “WɔMeDinmuwɔbɛtu ahonhommɔne, wɔbɛka kasa
foforɔ, wɔbɛfa awɔ, anaasɛ wɔbɛnom awuduro, ɛnyɛ wɔn hwee.
Sɛwɔdewɔn nsa gu ayarefoɔ so a, wɔn ho bɛyɛwɔn den.”
100 Mo dɔ No anaa? Ɛyɛ me ya sɛ me maa mo dii dɔmhwere wɔ
ha awia yi, atena ha. Mo dɔ Awurade no anaa? [Asɔrefoɔ no ka
sɛ, “Amen.”—Ɔs.] Ɛdeɛn na ɛrebɛsi seesei? Sɛ wo gye Kristo to
mu sɛ wo yaresafoɔ, na wo gyedi wɔ w’akoma mu sɛ biribi asi wɔ
wo mu a, na wo gyedi sɛ wanya ayaresa a, wo bɛgye adi sɛ wanya
ayaresa anaa?Mmabonsammfa biribiara ntowo so. Kɔ so ara.

“Oduyɛfoɔ,” ka sɛ—ka sɛ, “dɔkota, ɛte sɛn?”
Ɔkaa sɛ, “Adɛn, ɛdaso ara wɔ hɔ.”

101 Wɔ w’akoma mu no wo nim, wo nim deɛ asie. Huh! Adeɛ a
ɛdikan a wo nim, te sɛ, “Ebia, wonhunu deɛ ɛsiiɛ wɔ saa adeɛ
no ho?”
102 Afei ka sɛ, “Hwɛ, dɔkota, merebɛka akyerɛ wo. Deɛ ɛsiiɛ
nie, Yesu Kristo asa me yadeɛ. Ɛyɛ nokorɛ. Yesu Kristo asa
me yadeɛ.”

103 Ne nyinaa yɛ, momma yɛnsi yɛn tiri ase berɛ tiaa bi.
OnuabarimaWillett, wo bɛba ha simma, onuabarima?
104 Afei, Ɔsoro Agya, yɛdaw’ase demaKristoMogya no. Na ebia
ɛtɔdabi a W’akoa no, Awurade, mfa nyansa, na ɔrekasa mmerɛ
tenten. Nanso ebia menya atenka te sɛ Paulo, a ɔkasaa anadwo
mu nyinaa anadwo bi. Onua kumaa bi firi mpoma mu tehwee
fam na owui. Na saa ɔsomafoɔ no, a na ɔwɔ Onyankopɔn Asɛm
wɔ n’abrabɔ mu no, ɔkɔɔe na ɔde ne nipadua butuu abarimaa no
so, nkwa baa ne mu na ɔtenaa ase bio.
105 Onyankopɔn Dɔfoɔ, me hunu sɛ saa anibue kɛseɛ yi owia no
rekɔtɔ seesei, wayɛ adwuma atra, ɛda no mu fa kɔ, annwumerɛ
sunsun no retɔ. Hann Kɛseɛ bi repue firi Onyankopɔn Ahennie
no mu, na abɛsi ne gyinaberɛ wɔ saa esum kabii a ɛreba asase
soɔ no mu. Onyankopɔn, me hunu sɛ merenyini da biara. Ma me
nkɔ, Awurade. Ma me ahoɔden. Boa me na menka saa Nokorɛ
kɛseɛ yi wɔ baabiara. Boa yɛn, ɔkyena awia, sɛ yɛbɛte yɛn ase
bebree aka ho.
106 Na, Onyankopɔn dɔfoɔ, hyira saa atiefoɔ kakraa bi yi awia
yi. Anadwo yi, berɛ a wɔbɛboa wɔn ano ama ayaresa som no,
ma ɔbarima biara ɛne ɔbaa biara nkɔ ɔfoforɔ hɔ na wɔnkasa, na
ɔnka sɛ, “Afei, ɛha yi yɛ…wɔnni—ɛnnya akyinnyeɛ bio. Yɛte
aseɛ baabi a ɛfiri reba seesei. Yɛnim sɛ ɛyɛ bonsam. Na yɛnim sɛ
sɛ ɔfiri hɔ a, ɛsɛ sɛ Nyankopɔn hyɛ no na ɔfiri hɔ. Ɛsɛ sɛ ɔyɛ.
Onyankopɔn na waka saa. Ɛsɛ sɛ ɔfiri hɔ.” Afei, ma wɔmpue,
wɔ anigyeɛ mu, redi ahurisie, regye wɔn ayaresa. Biribiara, mma
biribiara nni wɔn kwan so, bio; kɔ, woregye adi.
107 Na, Onyankopɔn, ma saa asafo ketewa yi a ɛwɔ ha yi, ɛne
saa asafo ahodoɔ a wakabomu yi, wɔnya ɔhyewbɔ wɔ nhyiamu yi
akyi, Awurade, sɛdeɛ ɛbɛfa mu, na akra ɔha pii aba Onyankopɔn
Ahennie no mu. Yɛ ma yɛn, Agya. Ma mmarima ɛne mmaa a
wɔwɔ ha, a wɔfiri aman ɛne mmeaɛ foforɔ, ma wɔmfa Nkransɛm
no nsane nkɔ wɔn asafo ahodoɔ mu, na ma wɔnya tete-ɔhyewbɔ
tebea no. Yɛ ma yɛn, Awurade. Fa yɛn bɔne kyɛ yɛn seesei. Boa
yɛnma yɛnyɛWo nkoa.Wɔ YesuKristo Dinmu. Amen.
108 Me nhunu sɛ, berɛ a wo te ha yi, ɔdebɔneyɛni bi wɔ dan
no mu ɛnnɛ, a ɔbɛka sɛ, “Onuabarima Branham, kae me wɔ
mpaebɔ mu”? Wo bɛyɛ, wo bɛma wo nsa so? Ɔdebɔneyɛni bi wɔ
hɔ? Me nni…Onyankopɔn nhyira wo, awuraa. Ɛbi wɔ hɔ anaa?
Onyankopɔn nhyira wo, owura. Wo, ɛne wo, ɛne wo, Nyankopɔn
nhyira wo. Me nnim sɛ wo…Afei, yei kɔ mamo.
109 Wahu, me nnye nni sɛ merekɔ atiefoɔ no mu. Menkasa ntia
wɔn a wɔyɛ saa. Me nnye nni sɛ merekɔ atiefoɔ no mu na merebɔ
mmɔden sɛ mɛtwe obi. Wahu? “Onipa biara ntumi mma, gyesɛ
Agya no Atwe no.” Wohu? Ɛyɛ nokorɛ. Wo deɛ twe no kɔ soro hɔ
tia ne pɛ. Wohunu? Nanso sɛ Onyankopɔn bɔ w’akoma mu a, wo
ne obi a wanya akwanya a ɛkyɛne soɔ wɔ wiase. Mo nnim nnipa
dodoɔ a m’akasa akyerɛ wɔn kɛkɛ. 

Saa Nkransɛm a ɛfiri Onuabarima William Marrion Branham yi, ɔkaa no wɔ
Brɔfo ankasa mu wɔ Ɛdwoada awia, Ayɛwohumumɔ 8, 1953, ɛwɔ Roberts Park
Amphitheater wɔ Connersville, Indiana, U.S.A., wɔyi firii nea wakyere agu
ahoma so na wɔatintim no sɛdeɛ ɔkaa no ara wɔ Brɔfo mu. Saa nkyeraseɛ a ɛwɔ

Suayɛ Tumi Ho Nkaebɔ

Ɛho tumi nyinaa yɛ twerɛfoɔ no dea. Saa nwoma yi 
wobɛtumi atintim no afidie so wɔ ɛfie afa anaa sɛ wo 
bɛkyekyɛ, a worennye sika, sɛ biribi a ɛbɛma Yesu Kristo 
Asɛmpa no bɛtrɛ. Worentumi ntɔn saa nwoma yi, ntintim no 
pii, mfa nto website so, mfa nsie wɔ afidie biara mu, nkyerɛ 
aseɛ nkɔ kasa biara mu, anaa mfa nsrɛsrɛ sika wɔ berɛ a wo 
nyaa akwanya krataa a ɛfiri Voice of God Recordings®.

Sɛ wopɛ ho nsɛm anaa nnoɔma bi a ɛwɔ hɔ a, me serɛ sɛ  
twerɛ kɔ:

